
 احمد سومرو
 

 ´¾ãè òãôãئòå ۾ ½ðا÷ ڏóڳ ºئ ãóÄÓئ
 

 ۽ ’Re‘  (Prefix)، هـك اڳـيـاڙي (Research)انگريزي ٻولي جو لفظ ريسرچ 
. ‘ ٻيهـر تـلاش كـرڻ’ ٰ جو مركب آهي، جنهن جي لغوي معني آهي ’Search‘هك لفظ 

 ۾ هن لا لفظ استعمـال كـيـو ويـنـدو آهـي، جـنـهـن جـي ‘   تحقيق’ عربي، اردو ۽ فارسي
جــو لـفــظ ‘   کـوجــنـا’ ســنـڌي  ٻــولـي ۾ وري ان لا .   “ حـق جــي تـلاش’ ٰلـغـوي مــعـنـي آهــي 

جيتـوڻـيـك اهـي .   آهي‘  تلاش كرڻ’ ٰاستعمال كيو ويندو آهي، جنهن جي لغوي معني 
ٰٹئي لفظ؛ ريسرچ، تحقيق ۽ کوجنا لغوي معني جي لحاظ کان هكـٻـئـي جـا فـطـري نـعـم 
ٰالبدل نه آهن پر اصطلاحي طور تي اهي هك ئي معني ۾ ورتا ويندا آهن ۽ علمي ۽ ادبي 

۾ ‘   ريسـرچ’ ٰلحاظ کان انهن ٹنهـي جـو مـعـنـوي جـوهـر صـحـيـح مـعـنـي ۾ انـگـريـزي لـفـظ 
 .موجود آهي

هـي هـك لڳـاتـار .   ٰپنهنجي اندر ۾ هك لامحدود معني رکي ٿو“  ريسرچ” لفظ 
تحقيقي عمل جو نالو آهي، جنـهـن ۾ هـر نـئـيـن تـحـقـيـق، اڳ ٿـيـل تـحـقـيـق جـي مـدد سـان 

 . حاصل ٿيندي آهي
تحقيق ڇا آهي ۽ تحقيقي مقالو لکڻ جي فن، طريقي كار ۽ ٻـيـن لـوازمـات تـي 

سنڌ جي مختلف محققن، پنهنجي لـکـتـن ۾ .   سنڌي ٻولي ۾ گهڻو كجهه لکيو ويو آهي
ُتحقيقي مقالي لکڻ جي طريقي كار کان وٺي ان جـي فـنـي ۽ فـكـري گـهـرجـن تـي جـامـع 
انداز ۾ لکيو آهي، تنهنكري هتي ورجا کان بچڻ خاطر پنهنجي اصـل مـوضـوع يـعـنـي 

تـي بـحـث كـجـي ٿـو، ڇـاكـاڻ تـه تـحـقـيـق جـا ٻـيـا “ تحقيقي مقالي ۾ حوالا ڏيڻ جا طريقا” 
ًلوازمات ته هر دور ۾ تقريبا هكجـهـڑا رهـنـدا آهـن پـر حـوالـن ڏيـڻ جـي طـريـقـن ۾ جـديـد 

پڑهندڙ ٻين لوازمات بابت ڄاڻ حاصـل .   گهرجن مطابق تبديليون ٿينديون رهنديون آهن
كرڻ خاطر انهن موضوعن تي لکيل كتابن جو اڀياس كري سگهن ٿـا، جـن مـان كـجـهـه 

 :معروف كتابن جا نالا هي آهن
 ڊاكٹر غلام حسين جلباڻي –تحقيق جو فن  )1(
 ڊاكٹر درشهوار سيد –تحقيق جو طريقي كار  )2(
 ڊاكٹر الهداد ٻوهيو –علم تحقيق  )3(

 ڊاكٹر ٻلديو مٹلاڻي –فن تحقيق ۽ ان جا اصول  )4(
تحقيقي مقالي ۾ حوالا ڏيڻ جي طريقن تي بحث كرڻ کان پهريان هتي تحـقـيـق 

کـي )   خاص طور تي شاگـردن( جا ٻه بنيادي طريقا يا قسم بيان كجن ٿا ته جيئن پڑهندڙن 
اهو تعين كرڻ ۾ آساني ٿئي ته كهڑن شعبن ۾ تحقيق كرڻ جا كهڑا طـريـقـا اسـتـعـمـال 

 .كيا ويندا آهن
 :تحقيق جا ٻه بنيادي قسم يا طريقا هي آهن

 (Qualitative Research)خاصيتي تحقيق  )1 (
 سـان (analysis of data)تحقيق جي هن طريقـي جـو تـعـلـق مـواد جـي تـجـزيـي 

تحقيق لا حاصل كيل مواد كنهن تحريري ماخذ مان حاصل كـيـل هـجـي يـا وري .   آهي
كنهن سروي، انٹرويو يا سوالنامي ذريعي حاصل كيل هجي، هن طريقـي مـوجـب مـواد 

هي طريقو علم جـي .  جو مكمل جائزو وٺي تحقيقي كم لا استعمال كيو ويندو آهي
ٻولين ۽ ادب تي ٿيندڙ تحقيقـن لا پـڻ هـن طـريـقـي .   سڀني شعبن ۾ استعمال ٿيندو آهي

 .کي وڌيك استعمال ۽ پسند كيو ويندو آهي
 (Quantitative Research)مقداري تحقيق  )2(

 گـڎ كـرڻ سـان (numerical data)تحقيق جي هن طريـقـي جـو تـعـلـق انـگ اکـر 
هن طريقي ذريعي انگن اکرن جي مقدار جي بنياد تي تحقيـق جـا نـتـيـجـا اخـذ كـيـا .   آهي

نفسيات ۽ عمرانيات جي شعبـن : هي طريقو سماجي سائنسي علمن جهڑوڪ.  ويندا آهن
 .۾ ٿيندڙ تحقيقن لا وڌيك استعمال كيو ويندو آهي

 
  ?ð½What is Referenceاðå �ئ آòî؟ 

۽ ‘   تـعـلـق يـا واسـطـو’ ، ‘ نسبـت’ :  جون معنائون آهنReferenceانگريزي لفظ 
 .وغيره‘ لاڳاپي جي شاهدي’

جيئن مٿي ڄاڻايو ويو آهي ته كابه نئين تحقيق، اڳ ٿيل تحقيقن جي مـدد سـان 
پيش كئي ويندي آهي، تنهنكري پنهنجي ڳالهه جي پٺڀـرائـي ۽ شـاهـدي حـاصـل كـرڻ 
کان سوا كنهن سان اختلاف را ظاهـر كـرڻ ۽ كـنـهـن جـي تـحـقـيـق ۾ اصـلاح يـا واڌارو 
كرڻ خاطر، تحقيقي مقالي ۾ ٻين محقـقـن جـي ٿـيـل تـحـقـيـق يـا اخـذ كـيـل نـتـيـجـا بـطـور 

 . شامل كيا ويندا آهن(Quotation)كوٹيشن 

تحقيقي مقالي ۾ ڌاريو مواد بطور كوٹيـشـن ڏيـڻ کـان پـو تـحـقـيـق جـي اصـول 
مطابق محقق تي اهو لازم هوندو آهي ته هـو كـوٹـيـشـن بـابـت مـكـمـل مـعـلـومـات پـيـش 

كوٹيشن كنهـن مـحـقـق جـي .   كري ته هن اها كوٹيشن كهڑي ذريعي تان حاصل كئي
لفظن کي جيئن جو تيئن پيش كيل مواد کي چـئـبـو آهـي ۽ ان کـي ابـتـيـن ٻـٹـيـن كـامـائـن 

 سان ظاهر كيو ويندو (Quotation marks/Inverted Commas)يعني واڪ جي نشانين 
جيكڎهن پيش كيل مواد پنهنجن لفظن ۾ پيش كبو ته اهـي واڪ جـون نشـانـيـون .   آهي

اهڑي مواد ۽ كوٹيشن بابت مكمل .   كونه لڳائبيون آهن ۽ ان کي كوٹيشن كونه چئبو
 Referenceمعلومات کي خاص ترتيب سان پيش كيو ويندو آهي، جنهن کي حـوالـو يـا 

 چئبـو Citationڏيڻ کي انگريزي ۾ /۽ حوالي کي مناسب جا تي رکڻ.  چيو ويندو آهي
 .آهي

هر صفحي جـي هـيـٺ ) 1:  (تحقيقي مقالي ۾ حوالا ٹن هنڌن تي لکي سگهجن ٿا
۽ ٹيـون جـديـد تـريـن طـريـقـو اهـو آهـي تـه )   3(مقالي جي آخر ۾ ) 2( حاشيي يا فٹ نوٽ ۾ 

 .ًپيش كيل مواد کان فورا پو ڏنگين ۾ حوالو ڏنو ويندو آهي
كـتـاب / پهرئين طريقي جو استعمال اڳي عام كيـو ويـنـدو هـو، جـڎهـن مـقـالا

كمپيوٹر تي كمپـوزنـگ شـروع ٿـيـڻ کـان پـو ٻـئـي طـريـقـي کـي .   ٹائيپ تي ڇپجندا هئا
وڌيك هٿي ملي ۽ هاڻي حوالا گهڻو كري مقالي جي آخر ۾ ئي ڏنـا ويـنـدا آهـن، جـنـهـن 
لا طريقو اهو اختيار كيو وينـدو آهـي تـه مـقـالـي ۾ جـتـي جـتـي كـوٹـيـشـن ڏنـل هـونـدي 

كي محقق نئين ۽ جديد طريقي موجب هـر .  آهي، اتي ترتيب سان نمبر لڳايا ويندا آهن
كوٹيشن جي پـڄـاڻـي تـي نـمـبـر لڳـائـڻ بـجـا لـيـکـك جـو نـالـو يـا كـتـاب جـو عـنـوان ۽ 
اشــاعــت جــو ســن ۽ صــفــحــو نــمــبــر وغــيــره اشــاري طــور لــکــنــدا آهــن ۽ انــهــن جــي مــكــمــل 

 .معلومات وري مقالي جي آخر ۾ كتابيات يا ببليوگرافي ۾ لکندا آهن
هك را آهي ته نون محققن ۽ خاص طور تي شاگردن کي بنيادي طريقو يـعـنـي 
هر كوٹيشن جي پڇاڙي ۾ ترتيب سان نمبر ڏئي، آخر ۾ حوالن جي مكمل معلـومـات 
ڏيڻ وارو طريقو اختيار كرڻ گهرجي، ڇاكاڻ ته اهو طريقو سادو ۽ گهڻو پسنديده شمار 

 .كيو ويندو آهي، جڎهن ته مغرب ۾ هاڻ ٹيون طريقو وڌيك رائج آهي
اهو ياد رکڻ گهرجي ته كوٹيشن طور شـامـل كـيـل مـواد کـي هـمـيـشـه واڪ جـي 

كوٹيشن لـکـڻ .    جي اندر لکيو ويندو(Quotation Marks/Inverted Commas)نشانين 

 :۽ ان کي نمبر ڏيڻ جو مثال هيٺ ڏجي ٿو
شاهه عبداللطيف ڀٹائي چيئر، كراچي يونيورسٹي جي تحقيقي شعبن مان ”

جنهن جي مقصدن ۾ شاهه عبداللطيف ڀٹائي جي كلام تي تحقيق . هك اهم شعبو آهي
كرڻ کان علاوه سندس دور جي ادبي، سياسي، سماجي، تاريخي ۽ اقتصادي حالتن جو 

 )1(“ .مطالعو كرڻ، هم عصر شاعرن جي كلام تي تحقيق كرڻ شامل آهي
 .از ڊاكٹر درشهوار سيد‘ تحقيق جو طريقي كار’: مثال ورتل

 
 :½ðا÷ ڏóڳ ºئ ãóÄÓئ

اهـا .   علمي تحقيق جـو دائـرو جـيـتـرو وسـيـع آهـي، اوتـرو ئـي ورهـايـل پـڻ آهـي
ورهاست علم جي مختلف شعبن ۾ ٿيندڙ تـحـقـيـق جـي طـريـقـي كـارن ۽ ضـرورتـن جـي 

ٿوري گهڻي فرق سان مختـلـف شـعـبـن ۾ ٿـيـنـدڙ تـحـقـيـق جـون .  بنياد تي كئي وئي آهي
 .فني ۽ فكري گهرجون هكٻئي کان فرق رکن ٿيون

مختلف شعبن ۾ حوالن ڏيڻ جا هونئن ته كيترائـي طـريـقـا آهـن، پـر عـام طـور 
 :تي سڄي دنيا ۾ حوالن ڏيڻ جا ٹي طريقا وڌيك اهم آهن، جيكي هي آهن

 
)1( AMAوارو طريقو : 

 AMA آمــريــكــن مــيــڈيــكــل ائســوســيــئــيـشــن’  جــو مــطــلــب آهــي   ‘(American 
Medical Association)   . كري پيو جو آمريكا جي طـبـي هن طريقي تي اهو نالو انهي

هي حوالياتي طريقو .   ع ۾ متعارف كرايو1960ڊاكٹرن جي تنظيم هن طريقي کي سن 
طب ۽ سائنس جي ٻين كيترن ئي علمن ۾ ٿيندڙ تحقيقن ۾ حـوالا ڏيـڻ خـاطـر اسـتـعـمـال 

 .كيو ويندو آهي
  

)2( APAوارو طريقو : 
APA آمريكن سائيكولاجيكل ائسوسيئيشن’ جو مطلب آهي ‘(American 

Psychological Association)   . كري پيو جو اهو طـريـقـو هن طريقي تي اهو نالو انهي
هن طريقي جو دائرو سمـاجـي عـلـمـن .   آمريكا جي نفسياتدانن جي سٿ متعارف كرايو

نفسيات، عمرانيات، سماجيات، سياسيات ۽ معاشـيـات وغـيـره جـي شـعـبـن ۾ :   جهڑوڪ
  . ٿيندڙ تحقيق تائين پکڑيل آهي

)3( MLAوارو طريقو : 
MLA ماڊرن لئنگئيج ائسوسـيـئـيـشـن’ جو مطلب آهي   ‘(Modern Language 
Association)   . هي حوالياتي طريقو ٻولين ۽ ادب جي شعبن ۾ ٿيندڙ تحقيقن سان تعلـق

انهي کان سوا فنون لطيفه جي ٻين شعبن ۾ ٿينـدڙ تـحـقـيـق لا پـڻ هـن طـريـقـي .   رکي ٿو
 واري طـريـقـي کـي جـاري ٿـيـنـدي كـيـئـي ڏهـاكـا MLA.   کي استعمال كيو ويـنـدو آهـي

گذري چكا آهن ۽ هر دور جي جديد گهرجن مطابق ان ۾ تبديليون پڻ ٿينـديـون رهـيـون 
 واري حوالياتي طريقي MLAويجهڑ ۾ ئي ماڊرن لئنگئيج ائسوسيئيشن جي اداري .  آهن

 :۾ تبديليون كري كتاب جي صورت ۾ شايع كيو آهي، جنهن جو نالو آهي
MLA Handbook for Writers of Research Papers (6th Edition) 

مٿي ڄاڻايل ٹئي طريقا جيتوڻيك نهايت اهم آهن، پـر جـيـئـن تـه ٻـولـيـن ۽ ادب  
 وارو طـريـقـو اخـتـيـار كـيـو MLAجي شعبن ۾ تحقيق كرڻ لا بـيـن الاقـوامـي سـطـح تـي 

تحقـيـقـي جـرنـل جـو مـقـصـد سـنـڌي ٻـولـي ۽ ادب بـابـت “   كلاچي” ويندو آهي ۽ جيئن ته 
 واري طريقي مطابق حـوالا ڏيـڻ MLAٿيندڙ تحقيق کي شايع كرڻ آهي، تنهنكري هتي 

جي مختلف طريقن کي بيان كجي ٿو، ته جيئن تحقيقي مقالا لکندڙ مـحـقـق، خـاص طـور 
تي نوان لکندڙ شاگرد، بين الاقوامي معيار مطابق تحقيق جي صحيح طـريـقـي كـار کـي 

 .اختيار كري سگهن
 MLA واري طريقي مطابق حوالا ڏيڻ جا كيترائـي طـريـقـا آهـن، جـن جـو تـعـلـق 

تحقـيـقـي مـقـالـي ۾ اڳ ٿـيـل ڌاري تـحـقـيـق جـي شـامـل كـيـل مـواد جـي صـورت، حـالـت ۽ 
اها ڳالهه پڻ ياد رکڻ گهرجي ته كوٹيشن طور کنيل مواد اصل ٻولـي .   كيفيت سان آهي

۾ ڏئــي ســگــهــجــي ٿــو تــه وري تــرجــمــو كــري بــه، پــر ان جــو حــوالــو لازمــي طــور مــواد جــي 
 .اصلوكي ٻولي ۾ لکيو ويندو

MLA Handbook for Writers of Research Papers (6th Edition) مـطـابـق 
كتابن يـا ٻـيـن تـحـريـري ذريـعـن تـان حـاصـل كـيـل مـواد جـو حـوالـو ڏيـڻ وقـت حـوالـي ۾ 

 :معلومات ڏيڻ جي جديد ترتيب هيٺين ريت ٿيندي
اهـا .   تحقيقي مقالي ۾ كوبه حوالو هيٺين معلوماتي ترتيب سـان لـکـيـو ويـنـدو

اهو ضروري نـه .   ترتيب كنهن به حوالي لکڻ لا مثالي ترتيب طور پيش كئي وئي آهي



128 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 
آهي ته حوالن ۾ اهي ڏهه ئي نكتا شامل ٿين، پر ان ڳـالـهـه جـو ڌيـان رکـڻ بـيـحـد ضـروري 

 .آهي ته ترتيب ۾ هير ڦير نه ٿئي
مثال طور جڎهن كا كوٹيشن كنهن كـتـاب مـان کـنـئـي ويـنـدي تـه حـوالـي ۾ 

مخزن جو نالو نه ڏنو ويندو، پر اهو ضروري هوندو / رسالي/يعني اخبار) 4( كالم نمبر 
معلومات کي ڌار كـرڻ واسـطـي انـگـريـزي ۾ پـورو .   ته باقي ڳالهيون ترتيب سان رکجن

ڇپجڻ جـي هـنـڌ ۽ ڇـپـائـيـنـدڙ اداري کـي .   استعمال كيا ويندا آهن)  ،(۽ ٿورو دم ( .) دم 
انگريزي ۾ كتاب .   جي نشاني پڻ استعمال كئي ويندي آهي( :)   الڳ كرڻ خاطر دم 

.  ڏني ويندي آهي(Underline)جي نالي کي وڌيك نمايان كرڻ خاطر ان جي هيٺان ليك 
ســنــڌي ۾ پــڻ مــعــلــومــات کــي ڌار كــرڻ خــاطــر انــگــريــزي وارو طــريــقــو اخــتــيــار كــري 

جو وڌيك اسـتـعـمـال كـنـدا آهـن، جـيـكـو پـڻ روا )   ،(گهڻا محقق ٿوري دم .  سگهجي ٿو
) ”   “ ( سنڌي ۾ كتاب جي نالي هيٺان لـيـك ڏيـڻ بـجـا ان کـي واڪ جـي نشـانـيـن .   آهي

 .اندر لکڻ کي وڌيك پسند كيو ويندو آهي
اها ڳالهه پڻ ياد رکڻ گهرجي ته ليکك جـو نـالـو ڏيـڻ وقـت سـنـدس پـويـون نـالـو 

جيكڎهن سـنـدس كـو خـطـاب يـا لـقـب آهـي تـه .   پهريان ۽ اڳيون نالو بعد ۾ لکيو ويندو
 .اهو پڻ آخر ۾ لکبو

  MLA واري طريقي مطابق مختلـف ذريـعـن تـان حـاصـل كـيـل مـواد جـي حـوالـن 

  ليکكن جا نالا/ ليکك جو نالو 

 كتاب جو نالو 

  مقالي جو عنوان/ كتاب ۾ شامل مضمون 

  مخزن  جو نالو/ رسالي / اخبار 

  شمارو/ جلد 

 ڇپجڻ جو هنڌ 

  پبلشر/ ڇپائيندڙ ادارو 

  سال/ تاريخ 

 كا ٻي معلومات 

  صفحن جا نمبر/ صفحي جو نمبر 

 :ڏيڻ جا مختلف طريقا هيٺ ڏجن ٿا
 

 :´ئن ðè äôìpاد ð½ ðºاµ�)ò»î �qôå �î ð»ìïìº (ðåئب *  
جڎهن كو مواد كنهن كتاب تان کنيو وڃي ۽ ان كتاب جو ليکـك هـك ئـي  

 :شخص هجي ته حوالي ۾ معلومات جي ترتيب هن ريت لکي ويندي
 –سن  –پبلشر  –هنڌ  –ڇاپو /جلد –كتاب جو عنوان  –ليکك جو نالو 

 صفحو نمبر
 :مثال طور 

سـنـڌيـكـا :   كـراچـي.   “ سنڌي ٻـولـي جـو بـڻ بـنـيـاد” .   الانا، غلام علي، ڊاكٹر
 100: ص. ع2004. اكيڈمي

: ،  پانچواں ایڈیشن، لاہور“ معاشرتی نفسیات” .   مغل، طارق محمود
 23: ع، ص2007اردو سائنس بورڈ،  

Lopez, Manuel. The American Revolution and Britain. New York: Harcourt 
Brace, 1995. Pp: 101-102 

 

 :´ئن ðè äôìpاد ð½ ðºاìïìº ( ðå«ئ {ó íئ µ�)ê»î �qôå òwئب  * 
جڎهن كو مواد كنهن كتاب تان کنيو وڃي ۽ ان كتـاب جـا لـيـکـك ٻـه يـا ٻـن 

حـوالـي .   کان وڌيك ٹي شخص هجن ته حوالي ۾ سڀني ليکكن جا نالا شامل كيـا ويـنـدا
ليکـكـن جـي نـالـن کـي الـڳ .   ۾ معلومات جي ترتيب مٿئين طريقي موجب رکي ويندي

 .جو استعمال كري سگهجي ٿو) ۽(يا (.) پوري دم ) ،(كرڻ خاطر ٿوري دم 
 :مثال طور 

شاهه : كراچي. جلد پهريون“ .هٿ جا هنر”. ٻُٹ، الهرکيو ۽ لطيفي، سليم ڀٹو
 51: ص. ع2008. عبداللطيف ڀٹائي چيئر كراچي يونيورسٹي

 
 :´ئن ðè äôìpاد ð½ ðºاìïìº ( ðå«ئ p êwئن وڌµ�)ê»î �qôå �óئب  *

جڎهن مواد كنـهـن اهـڑي كـتـاب تـان کـنـيـو وڃـي، جـنـهـن جـا لـيـکـك ٹـن کـان 
وڌيك هجن ته اهڑي حوالي ۾ معلومات جي باقي ترتيب ته ساڳي رهندي البته لـيـکـكـن 

‘ ۽ ٻـيـا’ منجهان صرف پهرين هك يا ٻن ليکكن جا نالا لکيا ويندا ۽ ٻيـن لا ڏنـگـيـن ۾ 
 لـکـيـو ويـنـدو آهـي، جـنـهـنـجـي et alلا لاطيني لـفـظ ‘   ۽ ٻيا’ انگريزي ۾ .  لکيو ويندو

سنڌي ۾ اهڑن كـتـابـن جـو تـعـداد نـه هـجـڻ جـي بـرابـر .   (and other)‘ ۽ ٻيا’ ٰمعني آهي 
 .آهي، جن جا ليکك ٹن کان وڌيك هجن

 
 :´ئن ðè äôìpاد ð½ ðºاð� ð»ìïìº ( ðå اµ�)ò»î Äxó�óئب * 

جڎهن كوٹيشن كنهن اهڑي كتاب تـان کـنـئـي وڃـي، جـنـهـنـجـو كـو ايـڈيـٹـر 
انـگـريـزي ۾ .   هجي ته ان جي نالي آڏو سندس ايڈيٹر واري حيثيت کي پڻ ڄاڻايو ويندو
 يا جمع جي ’ed‘مصنف جي ايڈيٹر واري حيثيت کي ظاهر كرڻ خاطر سندس نالي آڏو 

 لکيو ويندو آهي، پر ڇاكاڻ ته سنڌي ۾ سڀني لفظن جا مخفف طـئـي ’eds‘صورت ۾ 
ٿيل نه آهن ۽ گهڻا محقق انهن کان ناواقف آهن، تنهنكري مخـفـف لـکـڻ بـجـا پـورو لـفـظ 

ايڈيٹرن جو كم گهڻو كري مخـلـوط كـتـابـن ۽ تـحـقـيـقـي جـرنـلـن ۾ .   لکيو ويندو آهي
 :هيٺ كجهه مثال پيش كجن ٿا. وڌيك اهم هوندو آهي

جلد يارهـون، .   تحقيقي جرنل“   كلاچي” .  ميمڻ، محمد سليم، پروفيسر، ايڈيٹر
شـاهـه عـبـدالـلـطـيـف ڀـٹـائـي چـيـئـر، كـراچـي :   كراچـي.   شمارو چوٿون

 5: ص. ع2008سيپٹمبر . يونيورسٹي
.ed, Pamela, Venderkirk , .Nowell Book Cp. Los Angeles. Ten Short Plays

1982. 
اهڑا كتاب يا تحقـيـقـي جـرنـل جـن جـا ايـڈيـٹـر ٻـه يـا ٹـي هـجـن تـه سـڀـنـي جـا نـالا 

جـڎهـن ايـڈيـٹـرن جـو تـعـداد ٹـن کـان وڌيـك .   كتاب تي لکيل ترتيب مطابق ڄاڻايا وينـدا
 يا ‘ ۽ ٻيا’هجي ته صرف پهرئين ايڈيٹر جو نالو لکي پو(et.al)لکيو ويندو . 

 
 :´ئن ðè äôìpاد ð½ ðºاÄè ð� ð»ìïìº (ðå´ا µ�)ò»îئب * 

اهڑو قديم تخليقي ۽ تـحـقـيـقـي ادب جـيـكـو اصـل لـيـکـك جـي زمـانـي ۾ شـايـع نـه 
ُٿيو هجي ۽ بعد ۾ كنهن ان مواد کي گڎ كري ڇپـرايـو هـجـي تـه ان ڇـپـرائـيـنـدڙ جـي حـيـثـيـت 

ان کان سوا اهڑا كـتـاب، جـن ۾ مـخـتـلـف لـيـکـكـن جـون لـکـتـون شـامـل .   مرتب واري ٿيندي
 .هونديون آهي، انهن کي گڎي شايع كرائيندڙ کي پڻ مرتب چيو ويندو آهي

جڎهن مواد كنهن اهڑي كتاب تان کنيو وڃي، جنهنـجـو كـو مـرتـب هـجـي تـه 
حوالي جي معلومات، ايڈيٹر جي كتاب جيان بلكل ساڳئي انداز ۾ لکي ويندي، البـتـه 

 .ايڈيٹر جي جڳهه تي مرتب لکيو ويندو

 :مثال طور
) . سـنـڌي كـلام( “   رسـالـو سـچـل سـرمسـت” .   انصاري، عثمان علـي، مـرتـب

 25: ص. ع1997. روشني پبليكيشن: كنڈيارو
ٻن يا ٹن مرتبن يا ٹن کان وڌيك مرتبن جي صورت ۾ ساڳيا اصول قائم رکـيـا 
ويندا، جن جو ذكر ايڈيٹر واري كتابن ۾ كيل آهي، صرف ايڈيٹر جي جا تـي مـرتـب 

 .لکيو ويندو
 

*  äëÄº òãôã¾´   /نðéÑè êïì� äèئÊ ئب ۾µ� / ادðè äôìp ئن´ òåئãè
 ðåاð½ ðº: 

تحقيقي جرنلن جو مقصد كنهن خاص شعبي ۾ ٿيندڙ تحقيق کي شـايـع كـرڻ 
هوندو آهي، جيئن كلاچي تحقيقي جرنل جو مقصد شاهه عـبـدالـلـطـيـف ڀـٹـائـي، سـنـڌي 

تـحـقـيـقـي جـرنـلـن ۾ .   ٻولي، ادب ۽ ثقافت وغيره بابت ٿيندڙ تحقيق کي شايع كرڻ آهي
مختلف ليکك پنهنجا مـقـالا لـکـنـدا آهـن، جـن جـي ايـڈيـٹـنـگ جـي ذمـيـواري جـرنـل جـي 

. ان لـحـاظ کـان ايـڈيـٹـر جـو كـردار پـڻ اهـم هـونـدو آهـي.   ايڈيٹر جي مٿان هـونـدي آهـي
تنهنكري كنهن تحقيقي . ساڳي ريت كتاب جي ايڈيٹر جو پڻ اهم كم هوندو آهي

جرنل يا ايڈيٹر واري كتاب جي كنهن مضمون يا مقالي يا كـنـهـن ٻـي لـکـت تـان کـنـيـل 
 :مواد جو حوالو ڏيڻ وقت حوالي ۾ معلومات جي ترتيب هن ريت لکي ويندي آهي

ايڈيٹـر جـو   –كتاب جو عنوان /جرنل –لکت جو عنوان   –ليکك جو نالو 
 صفحو نمبر –سن  –پبلشر  –هنڌ  –شمارو /جلد –نالو 

 :مثال طور
كـلاچـي .   “ سر آسا جو لسانيـاتـي جـائـزو” .   سبزواري، فهميده شاهه، ڊاكٹر

. 4، شـمـارو 11جـلـد .   ايڈيٹر پروفيسر مـحـمـد سـلـيـم مـيـمـڻ.   تحقيقي جرنل
سـيـپـٹـمـبـر .   شاهه عبداللطيف ڀٹائي چيئر، كراچي يـونـيـورسـٹـي:   كراچي

 81: ص. ع2008
 

*  ðåاð½ ðº ادðè ä´ئن ور´ òåئÇر: 
تحقيقي جرنل جيان، رسالن جا پڻ ايڈيٹر ٿيندا آهن، پر رسالن ۾ ايـڈيـٹـرن جـو 
كم غير اهم هوندو آهي، ڇاكاڻ ته رسالن ۾ گهڻو كري تخليقي ادب ۽ تجـزيـا شـايـع 

تنهنكري كنهن رسالي مان کنيل مواد جو حوالو ڏيڻ وقت ايـڈيـٹـر جـو نـالـو .   ٿيندا آهن
مقبول ۽ مـعـروف رسـالـن جـي مـعـامـلـي ۾ تـه .   ڄاڻايل ضروري تصور نه كيو ويندو آهي

كــڎهــن كــڎهــن ڇــپــجــڻ جــي هــنــڌ ۽ اداري جــو نــالــو بــه شــامــل نــه كــيــو ويــنــدو آهــي، پــر 
كنـهـن رسـالـي تـان ورتـل .  جيكڎهن اها معلومات شامل كئي وڃي ته وڌيك بهتر آهي

 :مواد جو حوالو ڏيڻ وقت معلومات جي ترتيب هن ريت لکي ويندي
رسالي  –نثر جو عنوان /شاعري/آرٹيكل/مقالي/مضمون –ليکك جو نالو 

 صفحو نمبر  –سال /مهينو –پبلشر  –هنڌ  –شمارو /جلد –جو نالو 
 :مثال طور 

: ڄامشورو. 58جلد . مهراڻ“ .شاهه لطيف جو تنقيدي شعور”. سومرو، احمد
 119: ص. ع2008سيپٹمبر -جولا. سنڌي ادبي بورڊ

 

*  ðåاð½ ðº ادðè ä´بئر ´ئن ورÀا: 
 ڏيڻ وقت حوالي ۾ مـعـلـومـات جـي تـرتـيـب هـن اخبار تان ورتل مواد جو حوالو

 :ريت ٿيندي
شايع ٿيڻ  –اخبار جو نالو  –مضمون جو عنوان /آرٹيكل –ليکك جو نالو 

 .صفحو –جي تاريخ 
 :مثال طور

روزاني كاوش . “سنڌ جي ٻهراڙين جي نوجوانن جي حق تلفي”. علواڻي، حميرا
 8ع، 2009 اپريل 28. حيدرآباد

Di Rado, Alicia . “Trekking through College: Classes Explore Modren Society 
Using the World of Star Trek.” Los Angeles Times. 15 Mar, 
1995. A3 

اخبارن ۾ جيكي آرٹيكل ليکكن جي نالن سان گڎ شايع ٿيـنـدا آهـن تـن کـي 
Signed Articles چيو ويندو آهي، جڎهن ته جيكي آرٹيكل يا خـبـرون كـنـهـن لـيـکـك 

ٻـئـي قسـم واري .    چـيـو ويـنـدو آهـيUnsigned Articlesجي نالي کان سوا هجن تن کي 
مضمون جـو حـوالـو ڏيـڻ وقـت لـيـکـك جـو نـالـو حـوالـي ۾ شـامـل نـه كـيـو /خبر/ آرٹيكل

 .ويندو
 : اÈëئئó�ôjðæ�ôئ ´ئن ور´ðè äاد *

كي انسائيكلوپيڈيائون انتهائي معروف ۽ مقـبـول هـونـديـون آهـن، جـڎهـن تـه 
ٻـنـهـي جـو حـوالـو ڏيـڻ ۾ كـجـهـه فـرق كـيـو .  ًكي وري نسبتا گهٹ مقبول هونديون آهن

مـثـال طـور كـنـهـن مـقـبـول انسـائـيـكـلـوپـيـڈيـا جـو حـوالـو ڏيـڻ وقـت ان جـي .   ويندو آهي
ايڈيٹر، ڇپائيندڙ اداري، يا ڇپجڻ جي هنڌ بابت معلومات ڏيڻ ضروري نه هوندي آهي، 

ان حسـاب سـان مشـهـور .   صرف ان جي ايڈيشن يا جلد نمـبـر جـو ذكـر كـيـو ويـنـدو آهـي
 :انسائيكلوپيڈيائن جي حوالي ڏيڻ وقت معلومات جي ترتيب هن ريت لکي ويندي

 –ايڈيشن  –انسائيكلوپيڈيا جو نالو  –لکت جو عنوان  –ليکك جو نالو 
 .سن

 :مثال طور
Sturgeon, Theodore. “Science Fiction.” The Encyclopedia Americana. Interna-
tional ed. 1995. 
Mohanty, Jitendra M. “Indian Philosophy.” The New Encyclopedia Britannica: 
Macropaedia. 15th ed. 1989. 

مٿي مثال طور ڏنل ٻئي حوالا دنيا جي ٻن انتهائي مقبول انسائيكـلـوپـيـڈيـائـن 
ڇـاكـاڻ .   يعني انسائيكلوپيڈيا آمريكانا ۽ انسائيكلوپيڈيا بريٹئنيكا مـان ڏنـل آهـن

ته اهي علمي ۽ تحقيقي دنيا ۾ انتهائي معروف ۽ ميسر آهن، تنهنكري انهـن جـو حـوالـو 
ڏيڻ وقت سندن ايڈيٹرن، پبلشر يا ڇپجڻ جي هنڌ جو ذكر ڏيڻ غير ضـروري سـمـجـهـيـو 

 .ويندو آهي
اهڑيـن .   ًكجهه انسائيكلوپيڈيائون نسبتا گهٹ معروف ۽ ميسر هونديون آهن

غـيـر مـقـبـول .   انسائيكلوپيڈيائن مان حوالو ڏيڻ وقت سڄي معلومات ڏني وينـدي آهـي
 :انسائيكلوپيڈيائن جو حوالو ڏيڻ وقت معلومات جي ترتيب هن ريت لکي ويندي

ايڈيٹر جو  –انسائيكلوپيڈيا جو نالو  –لکت جو عنوان  –ليکك جو نالو 
 .سن –پبلشر  –هنڌ  –ايڈيشن /شمارو/جلد –نالو 

 : مثال طور
Horn, Maurice. “Flash Gordon.” The World Encyclopedia of Comics. Ed. Mau-
rice Horn. 2 Vols. New York: Chelsea, 1976. 

آرٹيكل اكثر ليکكـن جـي نـالـن سـان گـڎ هـونـدا / انسائيكلوپيڈيائن ۾ شامل مضمون

جـڎهـن تـه كـي آرٹـيـكـل .    چـيـو ويـنـدو آهـيSigned Articlesاهڑن آرٹيكلن کي .  آهن
 Unsignedوري ليکكن جا نالا ڄاڻائڻ کان سوا ڏنل هوندا آهن، اهڑن آريٹيكـلـن کـي 

Articlesپهرئين قسم جا مثال مٿي ڏنل آهي، جڎهن ته ٻئي قسـم جـي .    چيو ويندو آهي
 :مثال طور. آرٹيكل لا ليکك جو نالو نه ڏنو ويندو

“Egypt.” The New Encyclopedia Britannica. 2002. 
 

*  ðåاð½ ðº ادðè äôìp ³ ´ئنÝå ئó يÄìËڊ�: 
ڊكشنري يا لغت تان کنيل مواد جـو حـوالـولـکـڻ وقـت اهـي ئـي طـريـقـا اخـتـيـار 

 .كيا ويندا جيكي انسائيكلوپيڈيا لا مقرر ٿيل آهن
 

 * CD-ROMðåاð½ ðº ادðè ä´ئن ور´ : 
CD يعني كامپيكٹ ڊسك جي ايجاد كمپيوٹر پروگرامن کي مـحـفـوظ رکـڻ 

۽ هك هنڌان ٻئي هنڌ منتقل كـرڻ يـا سـافـٹـويـئـر وكـرو كـرڻ لا كـئـي وئـي هـئـي پـر 
. ڊي جـي اسـتـعـمـال کـي پـڻ وڌائـي ڇـڎيـو آهـي. كمپيوٹر ٹئكنالاجي جي ترقي سـي

هاڻي كمپيوٹر سافٹويئرن کان سوا آڊيو ۽ وڊيو پروگرام، كـمـپـيـوٹـر جـون رانـديـون، 
مثـال طـور .   ڊي تي ميسر آهن. ڊكشنريون ۽ ضخيم انسائيكلوپيڈيائون وغيره پڻ سي

 جـلـدن تـي مشـتـمـل آهـي، سـا سـڄـي صـرف ٹـن 32انسائيكلوپيڈيـا بـرٹـئـنـيـكـا جـيـكـا 
ڊي مان حاصل كيل مـواد کـي پـڻ تـحـقـيـقـي مـقـالـي . كنهن سي.  ڊين تي ميسر آهي. سي

ڊي ذاتـي طـور تـي ٺـاهـيـل نـه . لکڻ لا كم آڻي سگهجي ٿو، پر شرط اهو آهي ته اها سي
. هجي بلكـه كـنـهـن اداري پـاران مـلـكـي يـا بـيـن الاقـوامـي سـطـح تـي رلـيـز كـيـل هـجـي

 :ڊي تان کنيل مواد جو حوالو لکڻ وقت معلومات جي ترتيب هن ريت لکي ويندي.سي
مـواد جـو ذريـعـو  –نالو /ڊي جو عنوان.سي  –آرٹيكل جي ليکك جو نالو 

 .سن –هنڌ  –رليز كندڙ ادارو . ڊي.يعني سي
 :مثال طور

Bettendorf, Christie. American Poetry: The New World. CD-ROM. Long Beach: 
Long Beach UP, 2005. 

ڊي ۾ شامل مواد جي ليکك جو نالو جيكڎهن نه ڄاڻايل هجـي تـه اهـو نـه . سي



135 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

 مثال طور. لکيو ويندو
Encyclopedia of Islam. CD-ROM. New York: Voyager, 1993. 

CD-ROM کان سوا DVD تان حاصل كيـل مـواد جـو پـڻ حـوالـو ڏئـي سـگـهـجـي 
 .ٿو

 
* ðåاð½ ðº ادðè äôìp ئن´ vôئئÇ اóو : 

ويــب ســائــيــٹ مــان مــراد آهــي انــٹــرنــيــٹ تــي مــوجــود اهــي جڳــهــيــون جــتــي كــا  
ويب سائيٹ، معلومات حاصل كـرڻ جـو بـهـتـريـن ذريـعـو .   معلومات ميسر هوندي آهي

. خاص طور تي تحقيق كندڙن لا ته انٹرنيٹ ۽ ويب سائيٹون وڏي اهميت رکـن ٿـا.   آهي
اڄ كلهه ته ويب سائيٹن تي ڊكشنريون، انسائيكلوپيڈيائون ۽ آڊيو ۽ ويڈيو ٹـيـپـون پـڻ 

ان کان سوا ٻيا به كيترائي طريقا آهن جن ذريعي انٹرنـيـٹ ۽ ويـب سـائـيـٹـن .  ميسر آهن
 .تان مواد حاصل كري سگهجي ٿو

كنهن ويب سائيٹ تان کنيل مواد جو حوالو لکڻ وقت معـلـومـات جـي تـرتـيـب 
 :هن ريت ٿيندي

شايع كرڻ جي  –ويب سائيٹ جو عنوان  –لکت جو عنوان  –ليکك جو نالو 
ويب سائيٹ ڏسڻ يا وزٽ كرڻ جي تاريخ  –ادارو جنهن ويب سائيٹ تيار كئي  –تاريخ 

 مكمل ويب ايڈريس –
 :مثال طور

Lynch, Tim. “DSN Trials and Tribble-ations Review.” Psi Phi: Science 
Fiction Club. 1996. Bradley University. 8 Oct, 1997.  
http://www.bradley.edu/campusorg/psiphi/DS9/ep/503r.html. 

ويب سائيٹ تي موجود كنهن آن لائين اخبار يا رسالي تان مواد حاصل كجي 
 .ته ان جو حوالو هن ريت لکجي

Reynolds, Stacy. “A Revolution: Looking Back.” The Orange County 
Register. 25 Sep, 2003. 29 Sep, 2004. http://www.ocregister.com. 
 

* ðåاð½ ðº ادðè ä´ام ´ئن ورÄsوÄj ðó�óئ رó نÅóðôæôw: 

تحقيقـي .   ٹيليويزن يا ريڈيو پروگرام نئين معلومات حاصل كرڻ جا بهترين ذريعا آهن
كم ۾ جيتوڻيك كتابن ۽ تحريري صـورت ۾ مـلـيـل مـواد کـي وڌيـك مسـتـنـد اهـمـيـت 
حاصل هوندي آهي پر كن صورتن ۾ انهن مان حاصل كيل مواد پراڻو يا مدي خارج پڻ 

اهڑي صورت ۾ ٹيليويزن يا ريڈيو تي نشر ٿـيـنـدڙ پـروگـرامـن مـان حـاصـل .   هوندو آهي
 .ٿيل ڄاڻ کي پڻ تحقيقي كم ۾ استعمال كري سگهجي ٿو

مثال طور ٹيليويزن ۽ ريڈيو تان اكثر اهڑا پروگرام نشر ٿيندا آهن جن ۾ هـك مـيـزبـان 
هوندو آهي ۽ ٻيا كي مهمان هوندا آهن، جيكي پروگرام جـي مـوضـوع مـطـابـق پـڇـيـل 

اهڑن پروگرامن ۾ كي ادبي پروگـرام پـڻ هـونـدا آهـن، جـن .   سوالن جا جواب ڏيندا آهن
مان حاصل كيل معلومات جـو حـوالـو ڏيـڻ وقـت مـعـلـومـات جـي تـرتـيـب هـن ريـت لـکـي 

 :ويندي
ٹيليويزن يا ريڈيو چئنل  –پروگرام جي ميزبان جو نالو  –پروگرام جو نالو 

 . پروگرام نشر ٿيڻ جي تاريخ –جو نالو 
 :مثال طور 

پاكستان ٹـيـلـيـويـزن كـارپـوريشـن، .   عمر سومرو:  ميزبان. “ادبي سنگت” 
 .ع2008 آكٹوبر، 7. كراچي سينٹر

جيكڎهن پروگرام كا ڊاكيومينٹري هجي ۽ منجهس كو ميزبان نه هجـي تـه 
اهڑي صورت ۾ جيـكـڎهـن .   اهڑي صورت ۾ ميزبان جي نالي واري جڳهه خالي رهندي

 .پروگرام جي ڊائريكٹر يا پروڊيوسر جو نالو معلوم هجي ته ڏئي سگهجي ٿو
 

* ðåاð½ ðº ادðè ä´ئن ور´ ÄóÄã´ ئó Än�ôå: 
كنهن ليكچر يا تقرير تان ورتل مواد پڻ حوالي طور استعمال كري سگهجي 

 :ٿو، جنهن لا معلومات جي ترتيب هن ريت لکي ويندي
 .تاريخ –هنڌ  -تقرير يا ليكچر جو عنوان  –مقرر جو نالو 

 :مثال طور
كراچي يونيورسٹي، . “ريڈيائي ۽ ٹيلي ڊرامن تي خاص ليكچر”. امر جليل
 .ع2008 جنوري، 15. كراچي

*  ðóوÄxëا ò´ذا: 

جيكڎهن كا معلومات كنهن شخص جي ذاتي انٹرويو يا ڳالهه ٻولهـه ذريـعـي 
حاصل كيل هجـي ۽ اهـا تـحـقـيـقـي مـقـالـي ۾ شـامـل كـئـي وڃـي تـه ان جـو پـڻ حـوالـو ڏنـو 

 :معلومات لکڻ جي ترتيب  هن ريت لکي ويندي. ويندو
 تاريخ –انٹرويو جي نوعيت  –انٹرويو ڏيندڙ جو نالو ۽ عهدو 

 :مثال طور
ذاتـي .   فهميده حسين، ڊاكٹر، چيئرپرسن سنڌي لئنگئيج اٿارٹي حيـدرآبـاد

 .ع2009 اپريل، 28. انٹرويو
 

* ðåاð½ ðº ادðè äô� äÍئن ½ئ´ iôw ðóئ وڊó çæß : 
 كنهن فلم يا وڊيو ٹيپ تان حاصل كيل مواد کي پڻ تحقيقـي مـقـالـي لـکـڻ لا

فلم جو حوالو ڏيڻ وقت حوالي ۾ معلومات جي ترتيب هـن .   استعمال كري سگهجي ٿو
 :ريت ٿيندي

رليز  –ليکك يا مشهور اداكارن جا نالا  –ڊائريكٹر جو نالو  –فلم جو نالو 
 سن –كندڙ اداري جو نالو 

مـثـال طـور .   فلم جنهن ٻولي جي هجي، حوالو پڻ تنهن ٻولي ۾ لکيو وينـدو
 :هك انگريزي فلم جو حوالو هن ريت لکي سگهجي ٿو

The Empire Strikes Back. Dr. George Luccas. Perf. Mark Hamill, Har-
rison Ford, Carrie Fisher. Twentieth Century Fox, 1980. 

كنهن ڊاكيومينٹري وڊيو ٹيپ جو حوالو ڏيڻ وقت ڊائريكٹر يا اداكـارن جـا 
 :مثال طور. نالا نه ڄاڻايا ويندا آهن

Civil War Diary. Video Tape. New World Entertainment, 1990. 
 

 :ð½ ðº äôèاðå-اي *
هـي بـرقـي پـيـغـام رسـائـي جـو .   ‘ اليكٹـرانـك مـيـل’ ميل جو مطلب آهي -اي

جديد طريقو آهي، جنهن ذريعي سيكنڈن اندر دنيا جي كنهن به كنڈ كـڑڇ ۾ پـيـغـام 
مـيـل -تـحـقـيـقـي كـم ۾ كـڎهـن كـڎهـن مـواد اي.   موكلي يا وصول كري سـگـهـجـن ٿـا

 ذاتـي هـجـڻ جـي كـري غـيـر وجيتوڻـيـك هـي ذريـعـ.   ذريعي پڻ حاصل كيو ويندو آهي
مستند ۽ ناپسنديده تصور كيو ويندو آهي، پر اهـڑي حـالـت ۾ جـڎهـن ٻـيـو كـو وڌيـك 

مـيـل مـان حـاصـل كـيـل مـواد کـي پـڻ حـوالـي طـور -مستند ذريـعـو مـوجـود نـه هـجـي تـه اي
 .استعمال كيو ويندو آهي

هـنـدسـتـان جـي سـنـڌي ادب بـابـت كـا مثال طور پروفيسر محمد سليم ميمڻ، 
معلومات حاصل كرڻ خاطر هندستان جي ناليواري سنڌي اديب ڊاكٹر مرليڌر جيٹـلـي 

ميل موكلي ۽ جواب ۾ ڊاكٹر جيٹلي کيس گهربل مـعـلـومـات سـاڳـئـي ذريـعـي -کي اي
ميل وسيلي موكلي ته ان مان حاصل كيل مواد جو حوالو لکڻ وقت معلومات -يعني اي

 :جي ترتيب هن ريت ٿيندي
مـيـل -اي  –  Subjectميل جـو عـنـوان يـا -اي  –ميل موكليندڙ جو نالو -اي

 .تاريخ –وصول كندڙ جو نالو 
 :ميل تان حاصل كيل مواد جو حوالو انگريزي ۾ هن ريت ڏنو ويندو-اي

Jetly, Murliddhar. “Re: Information about Sindhi Literature of India.” 
E-mail to Saleem Memon. 28 April, 2009. 

 .نالن اڳيان ڏنگين ۾ عهدا پڻ ڄاڻائي سگهجن ٿا: نوٽ
 

*  vôئئÇ اóو ò´ذا /ðåاð½ ðº ادðè äô� äÍ¹ ´ئن ½ئôj اóو: 
ميل جيان ذاتي ويب سائيٹ يا ويب پيـج تـان مـواد حـاصـل كـرڻ جـي عـمـل -اي

کي تحقيق جي ميدان ۾ غير مستند ۽ ناپسنديده سمجهيو ويندو آهي، پر جـيـكـڎهـن ان 
ذاتـي .   کان سوا كو ٻيو ذريعو نه هجي ته اهڑي صورت ۾ استعمـال كـري سـگـهـجـي ٿـو

 :ويب سائيٹ جو حوالو ڏيڻ وقت حوالي ۾ معلومات جي ترتيب هن ريت لکي ويندي
 –شايع كرڻ جي تاريخ /مواد رکڻ –ويب سائيٹ جي نوعيت  –پنهنجو نالو 

 >ويب سائيٹ جي مكمل ويب ايڈريس جيكا هنن نشانن  –ويب سائيٹ ڏسڻ جي تاريخ 
 . جي وچ تي لکي ويندي<

 :مثال طور
Soomro, Ahmed. Home Page. 15 Jan, 2007. 28 April, 2009. 
hrrp://www.freewebs.com/sindhisahat 

 مواد کي شـايـع كـرڻ يـا ويـب سـائـيـٹ تـي رکـڻ Jan, 2007 15مٿئين حوالي ۾ 
 ويـب سـائـيـٹ کـي ڏسـڻ يـا وزٽ كـرڻ جـي April, 2009 28کي ظاهر كري ٿي جڎهن ته 

 .تاريخ آهي
 واري حوالياتي طريقي جا اهي سـڀ مـثـال پـيـش كـيـا ويـا MLAهن مضمون ۾ 

انـهـن کـان .   آهن، جيكي عام طور تي تحقيقي كم كرڻ دوران استعـمـال ۾ ايـنـدا آهـن
سوا جيكڎهن كنهن محقق کي كنـهـن اهـڑي طـريـقـي جـي گـهـرج پـوي، جـيـكـو هـتـي 

ويـب سـائـيـٹـن تـان / ڄاڻايو نه ويو هجي تـه اهـو هـن مـقـالـي جـي آخـر ۾ ڏنـل مـددي ذريـعـن
ان کـان سـوا رجسـٹـرڊ مـيـمـبـر، .   پنهنجي مقصد جي معلومات حاصل كـري سـگـهـي ٿـو

MLA جي آفـيـشـل ويـب سـائـيـٹ (http://www.mla.org) تـان پـڻ گـهـربـل مـدد حـاصـل 
 .كري سگهن ٿا

